
Igandea, 
1991ko urtarri lak 6 ERITZIA 

Eslobakiarrak ere 
bai 

T X I L L A R D E G I 

ESLOBENIARREN on-
dotik orpoz orpo, Eslobakia-

rren txanda orain. 

Hiru krisialdi ezagutu ditu 

iaz guk oraindik «Txekoslo-

bakia» deitzen dugun Errepublika Federatuak. 

Lehenegoa Apirilaren 20an amaitu zen: eslobakia-

rren presioaz, izena bi partetan idatziko zen aurre-

rantzean, zubittoa eta guzti: «Txeko-Slobakia»; 

Estatu bikuna, eta federala. Belgikarrik ez dagoen 

bezaiatsu, «txekoslabakiarrik» ere ez dago. Hiz-

kuntzaren aldetik, hirutatik biga, txekiarrak dira, 

Mendebaldean; eta hirutatik bai, Ekialdean, esloba-

kiarrak. Gehiengoa, hitz batez, ekonomiaz ere au-

rreratuena, eta erlijioz nahasiena, Praha ingurukoa 

da. Gutxiengoa, berriz, atzeratuena, katolikoena, 

joan den gerratean Hitler-en zerbitzuko «gobernu 

morrointxoa» jasan zuena, Bratislava eta Kosice 

ingurukoa. 

Joan den Abenduaren 12an mamitu egin da urrats 

hori. Orain dela hiru aste, hiru gobernu daude Txe-

ko-Slobakiako Federazioan: federala, txekiarra eta 

eslobakiarra. Bakoitzak bere aginte puska du; go-

bernu federalari hiru alor nagusi utzi dizkiotelarik: 

Armada, Atzerriarekiko harremanak, eta Sosa. 

Gainerako guztia «deszentralizaturik» geratu da. 

Eslobakiak gehiago nahi omen du; eta Eslobenia 

omen dauka eredu. Meciar «federalistak» hau esan 

du garbiki: «Estatu txekoslobakiar batuak oro daude 

gainditurik». 

Vaclav Havel-ek orduan («nihil novum sub 

sole» badakizue), «café para todos» delakoa propo-

satu du: bi errepublika federatu beharrean. «bost 

eskualde autonomo» na- hiago omen lituzke... 

Eslobakiarrak eta txekiarrak lehengusu propioak 

dira: 1846ra arte «Batu» bakarra ere bazuten. 

Ba ahal zenekiten honen berririk?. 




